
[50] LXVIII. De morte viri habente nepotem ex filia. 
 
Si moritur vir absque herede et nepotem ex filia habuerit, que exheredata fuerit circa 
vitam suam, idem nepos maiorem [s] recipit iure bona porcionem [s] sui patrui 
secundum iudicium, de hoc si sibi est paris condicionis. Sed iudicium recipit sua arma 
bellica. Si eciam filius duxerit uxorem tempore vite patris sui, et premoriatur patri 
indivisus sua hereditate, ex[k. 3va]tunc ipsius filii hereditatem avi recipiunt, et non 
filii filiorum. Si autem pater filium a se divisit, protunc filii filiorum et filiarum in bonis 
suis avi equalem recipiunt porcionem. Sed in hereditatibus avi filie filiorum et filiarum 
iuridice sunt equales. 

